КОМИ РЕСПУБЛИКАСА ВЕСЬКӦДЛАН КОТЫРЛӦН

Видз-му овмӧс производстволӧн торъя туйвизьяс серти субсидияяс сетан пӧрадок йылысь
Коми Республикаса Веськӧдлан котыр шуис:

1. Вынсьӧдны Видз-му овмӧс производстволӧн торъя туйвизьяс серти субсидияяс сетан пӧрадок содтӧдын индӧм серти.

2. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді аслас кывкутана могъяс серти координируйтӧ Коми Республикаса олӧмӧ пӧртысь власьт органъяслысь уджсӧ сы боксянь, кыдзи найӧ лӧсьӧдӧны да пӧртӧны олӧмӧ аграрнӧй политика, збыльмӧдӧны племеннӧй животноводство юкӧнын канму политика, сӧвмӧдӧны Коми Республика мутасын потребительскӧй кооперация да видз-му овмӧс кооперация. 

3. Тайӧ шуӧмыс вынсялӧ сійӧс примитан лунсянь. 

Коми Республикалӧн Веськӧдлан котырса

Веськӧдлысьӧс Медводдза вежысь

                  Л. Максимова

Сыктывкар 

2017 вося урасьӧм тӧлысь 15 лун
113 №
ВЫНСЬӦДӦМА
Коми Республикаса Веськӧдлан котырлӧн

2017 во урасьӧм тӧлысь 15 лунся 113 №-а шуӧмӧн

(содтӧд)

Видз-му овмӧс производстволӧн торъя туйвизьяс серти 

субсидияяс сетан 
ПӦРАДОК 

1. Тайӧ Пӧрадокыс урчитӧ Видз-му овмӧс производстволӧн торъя туйвизьяс серти видз-му овмӧс тӧвар вӧчысьяслы субсидияяс сетан правилӧяс да условиеяс, аспом овмӧс нуӧдысь граждана кындзи (водзӧ — видз-му овмӧс тӧвар вӧчысьяс), кодъясӧс лыддьӧны татшӧмъясӧн «Видз-му овмӧс сӧвмӧдӧм йылысь» Федеральнӧй оланпас серти (водзӧ — субсидияяс), мый урчитӧма:
«2014-2020 вояс вылӧ Россияса видз-му овмӧс тӧдчанлуна муяслы мелиорация нуӧдӧм сӧвмӧдӧм» торъя мога федеральнӧй уджтаслысь мероприятиеяс олӧмӧ пӧртӧм вылӧ («2014-2020 вояс вылӧ Россияса видз-му овмӧс тӧдчанлуна муяслы мелиорация нуӧдӧм сӧвмӧдӧм» торъя мога федеральнӧй уджтас дорӧ 7 №-а содтӧд, мый вынсьӧдӧма Россия Федерацияса Веськӧдлан котырлӧн 2013 во йирым тӧлысь 12 лунся 922 №-а шуӧмӧн) федеральнӧй сьӧмкудйысь Россия Федерацияса сьӧмкудъяслы субсидияяс сетан да юклан правилӧясӧн. 

Видз-му овмӧс тӧвар вӧчысьяслы быдмӧг вӧдитан юкӧнын несвязаннӧй отсӧг сетӧм вылӧ федеральнӧй сьӧмкудйысь Россия Федерацияса сьӧмкудъяслы субсидияяс сетан да юклан правилӧясӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2012 во ӧшым тӧлысь 27 лунся 1431 №-а шуӧмӧн. 

Субсидиясӧ сетӧ Коми Республикаса видз-му овмӧс да потребительскӧй рынок министерство (водзӧ — Министерство) лӧсялана финансӧвӧй во вылӧ да планӧвӧй кадколаст вылӧ Коми Республикаса республиканскӧй сьӧмкудйын урчитӧм сьӧмкуд ассигнованиеяс тшӧт весьтӧ да мында (федеральнӧй сьӧмкудйысь сьӧмкудкостса трансфертъяс тӧд вылӧ босьтӧмӧн) да Министерстволы субсидия сетӧм вылӧ урчитӧм сьӧмкуд обязательство лимитъяс тшӧт весьтӧ да мында.

2. Субсидиялӧн шӧр могыс — бергӧдны видз-му овмӧс тӧвар вӧчысьяслысь рӧскод юкӧнсӧ сэтшӧм мероприятиеяс нуӧдігӧн, кутшӧмъясӧс урчитӧма тайӧ Пӧрадокӧн. 

3. Видз-му овмӧс тӧвар вӧчысьясӧс, кодъяслӧн эм инӧд босьтны субсидияяс, бӧрйӧны сэтшӧм критерийяс серти, кор найӧ ӧттшӧтш лӧсялӧны татшӧм корӧмъяслы: 

а) видз-му овмӧс тӧвар вӧчысьяс сетӧны сьӧм да экономика боксянь серпас йылысь отчётносьтсӧ Россия Федерацияса видз-му овмӧс министерствоӧн вынсьӧдӧм форма серти (водзӧ — Россияса видз-му министерство) да Министерствоӧн урчитӧм кадколастӧ (видз-му овмӧс тӧвар вӧчысьяслы, кодъяс босьтлісны субсидиясӧ воддза финансӧвӧй воӧ);

б) шыӧдчӧм сетан лун вылӧ видз-му овмӧс тӧвар вӧчысьяс серти абуӧсь реорганизация, банкротство либӧ ликвидация процедураяс, овмӧс нуӧдӧм вылӧ дзескӧдӧмъяс;

в) кутчысьӧны субсидия сетан условиеясӧ, кутшӧмъясӧс урчитӧма тайӧ Пӧрадокӧн;

г) видз-му овмӧс тӧвар вӧчысьлӧн эм субсидия сетӧм йылысь артмӧдчӧм, кӧні индӧма:

сэтшӧмтор, мый видз-му овмӧс тӧвар вӧчысь абу паныд сылы, медым Министерство, Коми Республикаса сьӧм овмӧс министерство да канмусянь финансӧвӧй контроль нуӧдысь мукӧд орган нуӧдісны прӧверкаяс сы вылӧ, кутчысьӧ-ӧ сійӧ артмӧдчӧм серти субсидия сетан условиеясӧ, могъясӧ да пӧрадокӧ;

лӧсялана финансӧвӧй во вылӧ субсидияӧн вӧдитчӧмысь воӧдчан петкӧдласъяс да налӧн план серти значениеяс;

субсидия вӧдитчӧм йылысь отчётъяс сетан пӧрадок, кадколастъяс да форма, а сідзжӧ субсидия отсӧгӧн тайӧ пунктувса коймӧд абзацын урчитӧм петкӧдласъясӧдз воӧдчӧмысь отчёт.

Артмӧдчӧмыслысь формасӧ вынсьӧдӧ Министерство Коми Республикаса сьӧм овмӧс министерствоӧн вынсьӧдӧм типӧвӧй форма серти да йӧзӧдӧ «Ӧтуввез» юӧртан-телекоммуникационнӧй везйын Министерстволӧн официальнӧй сайт вылын сійӧс вынсьӧдан лунсянь 3 лун чӧжӧн.

Видз-му овмӧс тӧвар вӧчысьяслӧн (ӧнія воӧ сӧмын на лоысьяс кындзи, а сідзжӧ на кындзи, кодъяс веськалісны лёктор улӧ воддза да (либӧ) ӧнія воясӧ пӧжар вӧсна, ва туӧм да мукӧд ускӧттьӧ, виччысьтӧм лоӧмтор да водзвыв лёктор бырӧдны вермытӧмлун вӧсна) субсидия отсӧгӧн план серти воӧдчан петкӧдласъясыс, кутшӧмъясӧс урчитӧма артмӧдчӧмын, ӧнія воын оз вермыны лоны улынджык воддза волӧн лӧсялана збыль петкӧдласъясысь либӧ бӧръя куим вояслӧн шӧркодь збыль петкӧдласъясысь.  

4. Корӧмъяс, мыйяслы колӧ лӧсявны видз-му овмӧс тӧвар вӧчысьяслы артмӧдчӧмсӧ кырымавны планируйтан тӧлысь водзын лоысь тӧлысьлӧн медводдза лун вылӧ:

видз-му овмӧс тӧвар вӧчысьяслӧн абу уджйӧзыс вот, ӧктас да мукӧд быть мынтысьӧм серти Россия Федерацияса сьӧмкуд системалӧн сьӧмкудъясын;

видз-му овмӧс тӧвар вӧчысьяслӧн абу нюжӧдӧм уджйӧзыс Коми Республикаса республиканскӧй сьӧмкуд водзын Коми Республикаса республиканскӧй сьӧмкудйӧ субсидия да мукӧд нюжӧдӧм уджйӧз бергӧдӧм кузя; 

видз-му овмӧс тӧвар вӧчысьяс серти абуӧсь реорганизация, банкротство либӧ ликвидация процедураяс, овмӧс нуӧдӧм вылӧ дзескӧдӧмъяс;

видз-му овмӧс тӧвар вӧчысьяс оз вермыны лоны суйӧрсайса юридическӧй кывкутысьясӧн, а сідзжӧ россияса юридическӧй кывкутысьясӧн, кодъяслӧн уставнӧй (складочнӧй) капиталаныс суйӧрсайса юридическӧй кывкутысьяслӧн участвуйтан пайыс, регистрируйтан местаыс кодъяслӧн лоӧ государство либӧ мутас, кутшӧмъяс Россия Федерацияса сьӧм овмӧс министерствоӧн вынсьӧдӧмӧн пырӧны государствояс да мутасъяс лыддьӧгӧ, кӧні сетӧны вот мынтігӧн вот кокньӧд да (либӧ) финансӧвӧй операцияяс нуӧдігӧн оз восьтыны да сетны юӧр (офшорнӧй зонаяс) татшӧм юридическӧй кывкутысьяс серти, ӧтувнас лоӧ унджык 50 прӧчентысь; 

видз-му овмӧс тӧвар вӧчысьяс оз босьтны Коми Республикаса республиканскӧй сьӧмкудйысь сьӧмсӧ мукӧд нормативнӧй инӧда акт серти тайӧ Пӧрадокӧн урчитӧм могъяс вылӧ.

5. Видз-му овмӧс тӧвар вӧчысьяс ӧнія финансӧвӧй воын субсидия босьтӧм могысь сетӧны Министерствоӧ артмӧдчӧм бала кык экземплярӧн. Министерство пасйӧ артмӧдчӧм баласӧ торъя журналын, видлалӧ сійӧс, кырымалӧ да артмӧдчӧм бала воан лунсянь 15 уджалан лун чӧжӧн ыстӧ артмӧдчӧмлысь ӧти экземплярсӧ видз-му овмӧс тӧвар вӧчысьлы артмӧдчӧмын индӧм инпас серти либӧ юӧртӧ сы йылысь, мый артмӧдчӧмсӧ кырымавны оз кутны ӧткажитан помкасӧ индӧмӧн.

Артмӧдчӧм кырымалӧм вылӧ колӧны татшӧм документъяс, кутшӧмъясӧс лӧсьӧдӧмаӧсь артмӧдчӧм кырымавны планируйтан тӧлысь водзын лоысь тӧлысьлӧн медводдза лун вылӧ:

Юридическӧй кывкутысьяслӧн (асшӧр уджалысьяслӧн) ӧтувъя канму реестрысь выписка; 

вот органысь справка сы йылысь, мый субсидия босьтысьлӧн абу нюжӧдӧм уджйӧз вот, ӧктас да мукӧд быть мынтысьӧм серти Россия Федерацияса сьӧмкуд системалӧн сьӧмкудъясын; 

Коми Республикаса олӧмӧ пӧртысь власьт органъяссянь тӧдмӧгъяс сы йылысь, мый абу нюжӧдӧм уджйӧзыс Коми Республикаса республиканскӧй сьӧмкуд водзын Коми Республикаса республиканскӧй сьӧмкудйӧ субсидия бергӧдӧм кузя, сы лыдын мукӧд инӧда акт серти сетӧмыс, да мукӧд нюжӧдӧм уджйӧз бергӧдӧм кузя.

Видз-му овмӧс тӧвар вӧчысь вермӧ ас кӧсйӧм серти сетны тайӧ пунктса коймӧд — витӧд абзацъясын индӧм документъяссӧ.

Тайӧ пунктса коймӧд — витӧд абзацъясын индӧм документъясысь тӧдмӧгъяссӧ 5 уджалан лун чӧжӧн сійӧ лунсяньыс, кор видз-му овмӧс тӧвар вӧчысь сетӧ артмӧдчӧм баласӧ, Министерство ведомствокостса юӧрӧн йитӧд кутӧм серти корӧ канму органъяслысь, кӧні эмӧсь тайӧ юӧръясыс, индӧм документъяссӧ кӧ видз-му овмӧс тӧвар вӧчысь эз сет ачыс.  

Видз-му овмӧс тӧвар вӧчысьяслысь лыддьӧгсӧ, кодъяс пырӧны реорганизация, ликвидация, банкротство улӧ, кодъяс дугӧдісны производствонысӧ, кодъяслӧн эмӧсь овмӧс нуӧдӧм вылӧ дзескӧдӧмъяс, ӧнія вося быд кварталлӧн медводдза лун вылӧ нуӧдӧ Министерство.

Артмӧдчӧм кырымавны ӧткажитӧм вылӧ подувъяс:

а) артмӧдчӧм баласӧ сетӧны Министерствоӧн вынсьӧдӧм формалы лӧсявтӧг;

б) сетӧны артмӧдчӧм баласӧ видз-му овмӧс тӧвар вӧчысьяс, кодъяслӧн абу инӧдыс субсидия босьтӧм вылӧ;

в) сетӧны артмӧдчӧм баласӧ видз-му овмӧс тӧвар вӧчысьяс, кодъяс оз лӧсявны тайӧ Пӧрадоклӧн 3 пунктӧн урчитӧм корӧмъяслы;

г) план серти воӧдчан петкӧдласъясыс субсидияӧн вӧдитчӧмысь, мый урчитӧма артмӧдчӧм балаын, оз лӧсявны тайӧ Пӧрадоклӧн 3 пунктын индӧм условиеяслы.

Видз-му овмӧс тӧвар вӧчысьяс, кодъяс серти примитісны артмӧдчӧм кырымавны ӧткажитӧм йылысь решение, вермӧны мӧдысь шыӧдчыны артмӧдчӧмӧн тырмытӧмторъяс бырӧдӧм бӧрын, кутшӧмъясӧс урчитӧма тайӧ пунктса «а», «в» да «г» пунктувъясын.

Артмӧдчӧм бала сетігӧн, найӧс босьтӧм йылысь гижсьӧг сетігӧн, пасъян журнал нуӧдігӧн кутчысьӧны тайӧ Пӧрадоклӧн 13 пунктын урчитӧм положениеясӧ.

6. Видз-му овмӧс тӧвар вӧчысьяслы сетӧны субсидияяссӧ татшӧм туйвизьяс серти:

а) мелиорируемӧй муяс вылын (муяс косьтан да (либӧ) муяс вылӧ ва нуӧдан), кутшӧмъясӧс пыртӧмаӧсь видз-му овмӧсса муясӧ, культуртехническӧй мероприятиеяс нуӧдӧм вылӧ рӧскод юкӧн бергӧдӧм;

б) быдмӧг вӧдитан юкӧнын, а сідзжӧ восьса муяс вылын град выв пуктас вӧдитӧмсӧ сӧвмӧдан юкӧнын несвязаннӧй отсӧг сетӧм.

7. Видз-му овмӧс тӧвар вӧчысьяслы мелиорируемӧй муяс вылын (муяс косьтан да (либӧ) муяс вылӧ ва нуӧдан), кутшӧмъясӧс пыртӧмаӧсь видз-му овмӧсса муясӧ, культуртехническӧй мероприятиеяс нуӧдӧм вылӧ рӧскод юкӧн бергӧдӧм вылӧ субсидияяс сетӧны татшӧм условиеяс дырйи да та мында:

1) видз-му овмӧс тӧвар вӧчысьлӧн культуртехническӧй мероприятиеяс нуӧдігӧн эмӧсь инӧд урчитысь документъяс муяс вылӧ, кытчӧ пырӧны мелиорируемӧй му плӧщадьяс, кутшӧмъясӧс пыртӧмаӧсь видз-му овмӧсса муясӧ;

2) мелиорируемӧй муяс вылын збыль рӧскод татшӧм культуртехническӧй уджъяс нуӧдігӧн:

мелиорируемӧй муяс пуясысь да турунысь, мылькъясысь, мыръясысь да нитшкысь, а сідзжӧ изъясысь да мукӧдторйысь весалӧм;

мусӧ небзьӧдӧм, лыаалӧм, сёялӧм, муалӧм, зэв пыдісянь гӧрӧм да медводдзаысь обработайтӧм.

Тайӧ пунктын индӧм субсидиясӧ сетӧны ставка серти (C1) 1 гектар сэтшӧм му вылӧ, кӧні вӧвлӧм видз-му овмӧс угоддьӧясӧн выльысь кутасны вӧдитчыны, но оз унджык збыль рӧскодлӧн 70 прӧчентысь, мый артавсьӧ Министерствоӧн татшӧм формула серти:

С1= [image: image1.png]Vi+Vj




,

кӧні:

Vі - лӧсялана финансӧвӧй воын индӧм могъяс вылӧ Коми Республикаса республиканскӧй сьӧмкудлӧн Министерстволы урчитӧм сьӧм мындаыс ставнас, сьӧмӧн могмӧдан источникӧн кор лоӧ федеральнӧй сьӧмкудйысь сьӧм; 

Vj - лӧсялана финансӧвӧй воын индӧм могъяс вылӧ Коми Республикаса республиканскӧй сьӧмкудлӧн Министерстволы урчитӧм сьӧм мындаыс ставнас, сьӧмӧн могмӧдан источникӧн кор лоӧ республиканскӧй сьӧмкудйысь сьӧм;

S – план серти вӧвлӧм видз-му овмӧс угоддьӧяс выльысь вӧдитчӧм вылӧ пыртан плӧщадь, мый урчитӧма субсидия сетӧм йылысь артмӧдчӧмын, кодӧс кырымалӧны лӧсялана финансӧвӧй во вылӧ Россияса видз-му министерство да Коми Республикаса Веськӧдлан котыр.

8. Видз-му овмӧс тӧвар вӧчысьяслы быдмӧг вӧдитан юкӧнын, а сідзжӧ восьса муяс вылын град выв пуктас вӧдитӧмсӧ сӧвмӧдан юкӧнын несвязаннӧй отсӧг сетӧм вылӧ субсидияяс сетӧны татшӧм условиеяс дырйи да та мында:

1) агротехническӧй уджъяс комплекс нуӧдӧм вылӧ, видз-му овмӧс производстволысь экологическӧй безопасносьт тшупӧдсӧ кыпӧдӧм вылӧ, а сідзжӧ мулысь озырлунсӧ да качествосӧ бурмӧдӧм вылӧ рӧскод юкӧн бергӧдӧм вылӧ быдмӧг вӧдитан юкӧнын несвязаннӧй отсӧг сетӧм вылӧ (водзӧ — быдмӧг вӧдитан юкӧнын отсӧг сетӧм) сэк, кор видз-му овмӧс тӧвар вӧчысьлӧн воддза вонас эмӧсь зерно, зернобобӧвӧй да кӧрым быдтан видз-му овмӧс культураяс улӧ кӧдзан му плӧщадьяс, зерно, зернобобӧвӧй да кӧрым быдтан видз-му овмӧс культураяс улӧ му плӧщадьлӧн 1 гектар вылӧ ставка серти (C2), мый артавсьӧ Министерствоӧн татшӧм формула серти:
С2= [image: image2.png](Vi+Vj)xK1

і,

кӧні:
Vі - лӧсялана финансӧвӧй воын индӧм могъяс вылӧ Коми Республикаса республиканскӧй сьӧмкудлӧн Министерстволы урчитӧм сьӧм мындаыс ставнас, сьӧмӧн могмӧдан источникӧн кор лоӧ федеральнӧй сьӧмкудйысь сьӧм;

Vj - лӧсялана финансӧвӧй воын индӧм могъяс вылӧ Коми Республикаса республиканскӧй сьӧмкудлӧн Министерстволы урчитӧм сьӧм мындаыс ставнас, сьӧмӧн могмӧдан источникӧн кор лоӧ республиканскӧй сьӧмкудйысь сьӧм;

K1 – Министерствоӧн вынсьӧдӧм коэффициент, мыйӧн вӧдитчӧны субсидия юкӧн арталӧм могысь, мый сетсьӧ быдмӧг вӧдитан юкӧнын отсӧг сетӧм вылӧ; 
S1 – видз-му овмӧс тӧвар вӧчысьяслӧн, кодъяс сетісны документъяссӧ субсидия босьтӧм вылӧ, воддза воын зерно, зернобобӧвӧй да кӧрым быдтан видз-му овмӧс культураяс улын ӧтувъя кӧдзан плӧщадь видз-му овмӧс тӧвар вӧчысьясӧн юӧртӧм серти;
Rі — і видз-му овмӧс тӧвар вӧчысьлӧн зерно, зернобобӧвӧй да кӧрым вӧдитан видз-му овмӧс культураяс улын кӧдзан му плӧщадьӧн вӧдитчан тшупӧд да субсидия босьтӧм вылӧ документъяссӧ сетысь видз-му овмӧс тӧвар вӧчысьяслӧн воддза вонас зерно, зернобобӧвӧй да кӧрым вӧдитан видз-му овмӧс культураяс улын кӧдзан му плӧщадьӧн вӧдитчан шӧркодь тшупӧдкӧд йитчан коэффициентыс, мый артавсьӧ Министерствоӧн татшӧм формула серти: 

Rі = (Wі / Sі) / (W / S1), 

кӧні:
Wі – і видз-му овмӧс тӧвар вӧчысьӧн зерно, зернобобӧвӧй да кӧрым вӧдитан мында зерно единица центнерӧн, мый арталӧ Министерство видз-му овмӧс культураяс зерно единицаӧ вуджӧдӧм вылӧ коэффициентъяс тӧд вылӧ босьтӧмӧн, мый вынсьӧдӧма «Видз-му овмӧс культураяс зерно единицаӧ вуджӧдан коэффициентъяс вынсьӧдӧм йылысь» Россия Федерацияса видз-му овмӧс министерстволӧн 2013 во тӧвшӧр тӧлысь 11 лунся 6 №-а тшӧктӧдӧн (водзӧ — вуджӧдан коэффициентъяс), і видз-му овмӧс тӧвар вӧчысьӧн сетӧм документъяс подув вылын; 
Sі – і видз-му овмӧс тӧвар вӧчысьлӧн зерно, зернобобӧвӧй да кӧрым вӧдитан видз-му овмӧс культураяс улӧ кӧдзан му плӧщадь;

W – субсидия босьтӧм вылӧ документъяссӧ сетысь видз-му овмӧс тӧвар вӧчысьясӧн воддза воын зерно, зернобобӧвӧй да кӧрым культура вӧдитан ӧтувъя мында зерно единица центнерӧн, мый арталӧ Министерство вуджӧдӧм вылӧ коэффициентъяс тӧд вылӧ босьтӧмӧн видз-му овмӧс тӧвар вӧчысьясӧн сетӧм документъяс подув вылын; 
2) агротехнологическӧй уджъяс нуӧдӧм вылӧ, кутшӧмъяс отсаласны содтыны восьса муяс вылын быдтӧм град выв пуктасъяс, рӧскод юкӧн бергӧдӧм вылӧ восьса муяс вылын град выв пуктас быдтӧмсӧ сӧвмӧдан юкӧнын несвязаннӧй отсӧг сетӧм вылӧ (водзӧ - восьса муяс вылын град выв пуктас быдтӧмсӧ сӧвмӧдан юкӧнын) сэк, кор видз-му овмӧс тӧвар вӧчысьлӧн эмӧсь:

а) кӧдзан муяс, кӧні восьса муяс вылын быдтісны град выв пуктас Министерствоӧ субсидия босьтны шыӧдчан воысь водзджык воӧ;

б) документъяс, кутшӧмъяс эскӧдӧны, мый восьса муяс вылын быдтӧны да иналӧны град выв пуктас. 

 Тайӧ пунктлӧн 2 пунктулын индӧм субсидиясӧ сетӧны ставка серти (С3) 1 гектар кӧдзӧм му вылӧ, кӧні восьса му вылын быдмӧ град выв пуктас, мый артавсьӧ Министерствоӧн татшӧм формула серти:

С3= [image: image3.png](Vi+Vj)xK2
S2



,

кӧні:
Vі - лӧсялана финансӧвӧй воын индӧм могъяс вылӧ Коми Республикаса республиканскӧй сьӧмкудлӧн Министерстволы урчитӧм сьӧм мындаыс ставнас, сьӧмӧн могмӧдан источникӧн кор лоӧ федеральнӧй сьӧмкудйысь сьӧм;

Vj - лӧсялана финансӧвӧй воын индӧм могъяс вылӧ Коми Республикаса республиканскӧй сьӧмкудлӧн Министерстволы урчитӧм сьӧм мындаыс ставнас, сьӧмӧн могмӧдан источникӧн кор лоӧ республиканскӧй сьӧмкудйысь сьӧм;

K2 – Министерствоӧн вынсьӧдӧм коэффициент, мыйӧн вӧдитчӧны субсидия юкӧнсӧ тӧдмалӧм могысь, мый сетсьӧ восьса муяс вылын град выв пуктас быдтӧм сӧвмӧдан юкӧнын отсӧг сетӧм вылӧ;
S2 – видз-му овмӧс тӧвар вӧчысьяслӧн, кодъяс сетісны документъяссӧ субсидия босьтӧм вылӧ, воддза воын восьса муяс вылын быдтан град выв пуктас улын ӧтувъя кӧдзан плӧщадь видз-му овмӧс тӧвар вӧчысьясӧн юӧртӧм серти.

9. Тайӧ Пӧрадоклӧн 7 да 8 пунктъясын индӧм субсидияяс босьтӧм могысь видз-му овмӧс тӧвар вӧчысьяс сетӧны Министерствоӧ субсидия сетӧм йылысь шыӧдчӧм форма серти да кадколастъясӧ, кутшӧмъясӧс урчитӧма Министерстволӧн нормативнӧй инӧда актӧн.

Субсидия сетӧм йылысь шыӧдчӧм дорӧ, кутшӧмӧс индӧма тайӧ пунктса медводдза абзацын, содтӧд сетӧны татшӧм документъяс:

а) сэк, кор субсидиясӧ босьтӧны тайӧ Пӧрадоклӧн 7 пункт серти:

арталӧм сьӧм рӧштшӧт, мыйта колӧ видз-му овмӧс тӧвар вӧчысьлы видз-му овмӧс производстволӧн торъя туйвизьяс серти (водзӧ — справка-рӧштшӧт), Министерствоӧн урчитӧм форма серти;

му участок вылӧ, кӧні кӧсйӧны нуӧдны культуртехническӧй мероприятиеяс, инӧд урчитан документъяслысь копияяс;

культуртехническӧй мероприятиеяс нуӧдны коланлун йылысь мелиорированнӧй муяс техническӧя обследуйтан актлысь копия, кӧні донъялӧма уджъяслысь мындасӧ;

мелиорированнӧй участок вылын культуртехническӧй уджъяс нуӧдӧм вылӧ сметалысь копия, кутшӧмӧс лӧсьӧдӧ специализируйтӧм организация, кӧні мелиорированнӧй муяс серти нуӧдӧны учёт;

стрӧитчан пӧдрад сёрнитчӧмлысь копия да (либӧ) пӧдрад сёрнитчӧмлысь копия;

вӧчӧм удж примитӧм йылысь акт копия КС-2 №-а унифицированнӧй форма серти;

мынтысяна документъяслысь копияяс (кредитнӧй организацияӧн эскӧдӧм мынтысяна поручениеяс), кодъяс эскӧдӧны, мый уджъяссӧ нуӧдӧны пӧдрад отсӧгӧн;

вӧчӧм уджъясысь мынтысьӧм вылӧ тшӧтлысь либӧ тшӧт-фактуралысь копияяс сэк, кор уджъяссӧ нуӧдӧны пӧдрад отсӧгӧн;

культуртехническӧй уджъяс нуӧдӧм бӧрын мелиорированнӧй муяс пыртан актлысь копия Министерствоӧн урчитӧм форма серти;

б) сэк, кор субсидиясӧ босьтӧны тайӧ Пӧрадоклӧн 8 пунктса 1 пунктув серти:

«Производство, рӧскод йылысь, быдмӧг вӧдитан прӧдукциялӧн асдон да сійӧс вузалӧм йылысь отчёт» 9-АПК №-а формалысь копия, кутшӧмӧс сетӧны ӧнія воысь водзджык вонас тӧвар вӧчысьяслӧн сьӧм да экономика боксянь отчётносьткӧд (крестьяна (фермер) овмӧсъяс кындзи); 

«Крестьянин (фермер) овмӧсъяслӧн производство удж йылысь юӧр» 1-КФХ №-а формалысь копия, кутшӧмӧс сетӧны ӧнія воысь водзджык вонас тӧвар вӧчысьяслӧн сьӧм да экономика боксянь отчётносьткӧд (сетӧны крестьяна (фермер) овмӧсъяс);

ӧнія воысь водзджык воӧн кӧдзан муяс вылын кӧрым быдтӧм йылысь тӧдмӧгъяс (сетӧны крестьяна (фермер) овмӧсъяс) Министерствоӧн урчитӧм форма серти;

в) сэк, кор субсидиясӧ босьтӧны тайӧ Пӧрадоклӧн 8 пунктса 2 пунктув серти:

справка-рӧштшӧт Министерствоӧн урчитӧм форма серти;

субсидия босьтысьӧн кырымалӧм тӧдмӧгъяс, кӧні юӧртӧма:

восьса муяс вылын град выв пуктасӧн кӧдзӧм плӧщадьяс йылысь;

восьса муяс вылын град выв пуктас ставнас чукӧртӧм йылысь;

складысь контрагентъяс костын восьса муяс вылын быдтӧм град выв пуктас юклан ведомосьтлысь копияяс, град выв пуктас бокӧ вузалӧм вылӧ накладнӧйяслысь (накладнӧй реестрлысь) копияяс ньӧбысьлӧн кырымпасӧн да сылысь кырымпассӧ гӧгӧрвоӧдӧмӧн.

10. Тайӧ Пӧрадоклӧн 9 пунктын индӧм документ копияяссӧ эскӧдӧны видз-му овмӧс тӧвар вӧчысьяс либӧ сетӧны найӧс збыль документъяс петкӧдлӧмӧн. Сэк, кор видз-му овмӧс тӧвар вӧчысьяс сетӧны збыль документъяссӧ, налысь копияяссӧ эскӧдӧ Министерствоса кывкутысь морт. Сы бӧрын, кор збыль документъяссӧ прӧверитӧны копияяскӧд, найӧс колӧ бӧр сетны субсидия босьтысьлы шыӧдчӧм пасъян лунсянь 10 уджалан лунысь оз сёрджык.

11. Министерство:

1) воан лунӧ пасйӧ документъяссӧ сэтшӧм ӧчередьын, кыдзи найӧ воӧны, пасъян журналын, кодӧс нумеруйтӧны, шнуруйтӧны да эскӧдӧны Министерствоса печатьӧн, да сетӧ гижсьӧг, кытчӧ лыддьӧдлӧ примитӧм документъяссӧ да индӧ Министерствоӧ налысь воан кадпассӧ; 

2) примитӧм документъяс пасъян лунсянь 10 уджалан лунысь оз сёрджык:

а) видлалӧ документъяссӧ сы вылӧ:

эм-ӧ став документыс;

абуӧсь-ӧ вежлалӧмъяс, торкалӧмъяс, ки помысь пасйӧдъяс, мыйяс сьӧктӧдӧны найӧс лыддьынысӧ;

б) видзӧдӧ, лӧсялӧны-ӧ тайӧ Пӧрадоклӧн 9 пунктын индӧм документъясыслы копияясыс, а оригиналъяссӧ бӧр сетӧ видз-му овмӧс тӧвар вӧчысьлы либӧ ыстӧ найӧс пошта пыр видз-му овмӧс тӧвар вӧчысьлӧн инпас вылӧ ыстана документъяслысь описьсӧ быть гижӧмӧн;

в) сэк, кор эмӧсь подувъяс ӧткажитӧм вылӧ тайӧ Пӧрадоклӧн 14 пункт серти, дасьтӧ да ыстӧ видз-му овмӧс тӧвар вӧчысьлы документъяс видлалӧм вылӧ примитны ӧткажитӧм йылысь уведомление ӧткажитӧм вылӧ подулӧн лоысь помкасӧ индӧмӧн;

3) тайӧ пунктса 2 пунктув серти документъяс прӧверитӧм бӧрын 5 уджалан лунысь оз дырджык кадколастӧ:

а) видлалӧ найӧс;

б) дасьтӧ тӧдмӧгъяс сы йылысь, кутшӧм отчётносьт сетӧны Министерствоӧ видз-му овмӧс тӧвар вӧчысьяс ӧнія волы водзджык воысь тӧвар вӧчысьяслӧн сьӧм да экономика боксянь серпас йылысь, да пуктӧ индӧм тӧдмӧгъяссӧ документъяс дорӧ; 

в) дасьтӧ тӧдмӧгъяс сы йылысь, мый шыӧдчӧм сетан лун вылӧ видз-му овмӧс тӧвар вӧчысь серти абуӧсь реорганизация, банкротство либӧ ликвидация процедураяс, овмӧс нуӧдӧм вылӧ дзескӧдӧмъяс, да пуктӧ индӧм тӧдмӧгъяссӧ документъяс дорӧ; 

г) дасьтӧ колана субсидияяс йылысь своднӧй справка-рӧштшӧт Министерствоӧн урчитӧм форма серти (тайӧ Пӧрадоклӧн 8 пунктса 1 пунктулӧн урчитӧм субсидияяс серти);

 д) примитӧ субсидия сетӧм йылысь либӧ сетны ӧткажитӧм йылысь решение;

 е) дасьтӧ да ыстӧ видз-му овмӧс тӧвар вӧчысьлы субсидия сетӧм йылысь уведомление либӧ субсидия сетны ӧткажитӧм йылысь уведомление ӧткажитан помкаяссӧ индӧмӧн;

ж) вӧчӧ примитӧм решение йылысь лӧсялана гижӧд пасъян журналӧ; 

з) сэк, кор примитӧ субсидия сетӧм йылысь решение, эскӧдӧ справка-рӧштшӧтъяссӧ, кутшӧмъясӧс сетӧ видз-му овмӧс тӧвар вӧчысь тайӧ Пӧрадоклӧн 7 пунктӧн да 8 пунктса 2 пунктулӧн урчитӧм субсидияяс серти;

и) сетӧ эскӧдӧм справка-рӧштшӧтъяссӧ, своднӧй справка-рӧштшӧтъяссӧ, кутшӧмъясӧс дасьтӧны тайӧ пунктса «г» пунктув серти, да урчитӧм пӧрадокӧн оформитӧм мынтысяна документъяссӧ субсидия быд босьтысь серти субсидияяс вуджӧдӧм вылӧ Коми Республикаса сьӧм овмӧс министерствоӧ.

12. Пасъян журнал формасӧ, документъяс видлавны примитӧмын ӧткажитӧм йылысь, субсидия сетӧм йылысь, субсидия сетны ӧткажитӧм йылысь уведомление формаяссӧ урчитӧны Министерстволӧн нормативнӧй инӧда актӧн.

13. Министерствоӧ тайӧ Пӧрадоклӧн 9 пунктын индӧм справка-рӧштшӧтъяссӧ да документъяссӧ сетан лунӧн лыддьыссьӧ Министерствоын найӧс пасъян лун. Справка-рӧштшӧтъяс да документъяс пасъян лунӧ найӧс сетысь видз-му овмӧс тӧвар вӧчысьлы сетӧны гижсьӧг, кытчӧ лыддьӧдлӧны примитӧм справка-рӧштшӧтъяссӧ да документъяссӧ Министерствоӧ налысь воан кадпассӧ индӧмӧн. 

Тайӧ Пӧрадоклӧн 9 пунктын индӧм справка-рӧштшӧтъяссӧ да документъяссӧ видз-му овмӧс тӧвар вӧчысь вермӧ сетны электроннӧй документ копияясӧн, кутшӧмъясӧс эскӧдӧ электроннӧй цифрӧвӧй кырымпасӧн, «Ӧтуввез» юӧртан-телекоммуникационнӧй вез пыр, тшӧтш Канму да муниципальнӧй могмӧсъяслӧн (уджъяслӧн) ӧтувъя портал пыр. Та дырйи индӧм справка-рӧштшӧтъяссӧ да документъяссӧ пасйӧ Министерствоса уполномочитӧм уджалысь пасъян журналын сійӧ лунӧ, кор найӧ воӧны Министерствоӧ. «Ӧтуввез» юӧртан-телекоммуникационнӧй вез пыр, тшӧтш Канму да муниципальнӧй могмӧсъяслӧн (уджъяслӧн) ӧтувъя портал пыр, ыстӧм справка-рӧштшӧтъяс да документъяс пасйӧм йылысь гижсьӧгсӧ налысь лыддьӧгсӧ да Министерствоӧ воан кадпассӧ индӧмӧн Министерство ыстӧ видз-му овмӧс тӧвар вӧчысьлы пошта пыр инпас серти, кутшӧмӧс индӧма документъясын, найӧс пасъян лунсянь 2 уджалан лун чӧжӧн.

Сэк, кор тайӧ Пӧрадоклӧн 9 пунктын индӧм справка-рӧштшӧтъяссӧ да документъяссӧ ыстӧны пошта связь организация пыр, корреспонденция вайысь мукӧд организация пыр, индӧм справка-рӧштшӧтъяссӧ да документъяссӧ пасйӧ Министерствоса уполномочитӧм уджалысь пасъян журналын сійӧ лунӧ, кор найӧ воӧны Министерствоӧ. Справка-рӧштшӧтъяс да документъяс пасйӧм йылысь гижсьӧгсӧ, кутшӧмъясӧс ыстӧны пошта связь организация пыр, корреспонденция вайысь мукӧд организация пыр, Министерство мӧдӧдӧ видз-му овмӧс тӧвар вӧчысьлы пошта пыр, кутшӧмӧс индӧма документъясын, справка-рӧштшӧтъяс да документъяс пасъян лунсянь 2 уджалан лун чӧжӧн.

14. Документъяс видлалӧм вылӧ примитны ӧткажитан подувъяс:

а) сетӧмаӧсь абу став документсӧ, кутшӧмъясӧс урчитӧма тайӧ Пӧрадоклӧн 9 пунктын;

б) сетӧмаӧсь документъяс, кӧні эмӧсь вежлалӧмъяс, торкалӧмъяс, ки помысь пасйӧдъяс, кодъяс сьӧктӧдӧны найӧс лыддьыны. 

15. Субсидия сетны ӧткажитӧм вылӧ подувъяс:

а) видз-му овмӧс тӧвар вӧчысьяс сетӧны сэтшӧм документъяс, кутшӧмъяс оз лӧсявны тайӧ Пӧрадок серти субсидия сетан критерийяслы да условиеяслы; 

б) видз-му овмӧс тӧвар вӧчысьясӧн сетӧм документъясын юӧрыс оз лӧсяв сійӧ юӧрлы (петкӧдласъяслы), кутшӧм(ъяс)ӧс пасйӧмаӧсь видз-му овмӧс тӧвар вӧчысьяс сьӧм да экономика боксянь серпас йылысь отчётносьтын.

16. Субсидия босьтысь, кодлы воис уведомление сы йылысь, мый тайӧ Пӧрадоклӧн 14 пунктын урчитӧм подувъяс вӧсна эз примитны сылысь шыӧдчӧм да документъяс, вермӧ мӧдысь шыӧдчыны аддзӧм тырмытӧмторъяс бырӧдӧм бӧрын.

Министерство мӧдысь видлалӧ тайӧ пункт серти воӧм документъяссӧ да вӧчӧ став уджсӧ тайӧ Пӧрадоклӧн 11 пунктын урчитӧм пӧрадокын да кадколастӧ. 

17. Рӧскодсӧ финансируйтӧ Министерство Коми Республикаса сьӧм овмӧс министерствоӧ сетӧм справка-рӧштшӧтъяс да тайӧ Пӧрадоклӧн 9 пунктын урчитӧм документъяс подув вылын ӧнія финансӧвӧй воын тайӧ могъяс вылӧ Коми Республикаса республиканскӧй сьӧмкудйын урчитӧм сьӧм мында.

18. Видз-му овмӧс производстволӧн торъя туйвизьяс серти субсидияясӧ вуджӧдӧны Министерстволӧн лицевӧй тшӧт вылысь, кутшӧмӧс восьтӧмаӧсь Коми Республикаса сьӧм овмӧс министерствоын: 

видз-му овмӧс тӧвар вӧчысьяслӧн тшӧтъяс вылӧ, кутшӧмъясӧс найӧ восьтӧмаӧсь Россия Федерацияса шӧр банклӧн учреждениеясын либӧ кредитнӧй организацияясын;

дас уджалан лунысь оз сёрджык сы бӧрын, кор Министерство примитӧ тайӧ Пӧрадоклӧн 11 пунктын урчитӧм кадколастӧ субсидия сетӧм йылысь решение.

19. Сы бӧрся, кыдзи кутчысьӧны субсидияяс сетан условиеясӧ, могъясӧ да пӧрадокӧ, видзӧдӧ Министерство, Коми Республикаын канмусянь финансӧвӧй контроль нуӧдысь органъяс да видзӧдӧм да дӧзьӧритӧм вылӧ уполномочитӧм мукӧд канму орган.

20. Видз-му овмӧс производстволӧн торъя туйвизьяс серти субсидия сьӧмыс лоӧ торъя могаӧн да найӧс оз позь видзны мӧдтор вылӧ.

Субсидия сьӧмсӧ сэк, кор тӧдмалӧны, мый видз-му овмӧс тӧвар вӧчысь торкис найӧс сетан тайӧ Пӧрадокӧн урчитӧм условиеясысь ӧтиӧс, кутшӧмъясӧс аддзӧны Министерствоӧн, Коми Республикаын канмусянь финансӧвӧй контроль нуӧдысь органъясӧн да контроль да дӧзьӧр нуӧдысь мукӧд уполномочитӧм канму органъясӧн нуӧдӧм прӧверкаяс бӧрын, бӧр бергӧдӧны татшӧм пӧрадокӧн:

Министерство субсидия сетан условиеясӧ кутчысьӧмсӧ прӧверитан акт кырымалан лунсянь либӧ Коми Республикаын канмусянь финансӧвӧй контроль нуӧдысь органъяссянь либӧ контроль да дӧзьӧр нуӧдысь мукӧд уполномочитӧм канму органсянь найӧс сетӧм вылӧ условиеяс торкӧмсӧ збыль тӧдмалӧм йылысь тӧдмӧгъяс воӧм лунсянь, кутшӧмъясӧс аддзӧны прӧверка бӧрын, 10 уджалан лун чӧжӧн ыстӧ видз-му овмӧс тӧвар вӧчысьлы субсидия сьӧм бӧр бергӧдӧм йылысь гижӧмӧн уведомление (водзӧ — бергӧдӧм йылысь уведомление);

видз-му овмӧс тӧвар вӧчысь уведомление воан лунсянь 30 лун чӧжӧн (уведомлениеын кӧ абу индӧма мӧд кадколаст) бӧр бергӧдӧ субсидиясӧ, кутшӧмӧс видзӧма найӧс сетӧм вылӧ урчитӧм условиеяс торкӧмӧн, Коми Республикаса республиканскӧй сьӧмкудйӧ;

сэк, кор субсидия сьӧмсӧ бергӧдігӧн оз кутчысьны уведомлениеын либӧ графикын урчитӧм кадколастӧ, Министерство кыскӧ найӧс ёрд отсӧгӧн Россия Федерацияса оланпастэчас серти. 

21. Сэк, кор ӧнія финансӧвӧй во чӧжӧн субсидия ставкаыс содӧ тайӧ Пӧрадоклӧн 6 пунктын урчитӧм туйвизьяс серти, Министерство 30 уджалан лун чӧжӧн сійӧ лунсяньыс, кор пыртӧны лӧсялана вежсьӧмъяс тайӧ пунктын индӧм субсидия ставкаын, выльысь арталӧ субсидияяссӧ да вуджӧдӧ субсидияяссӧ аслас лицевӧй тшӧт вылысь видз-му овмӧс тӧвар вӧчысьяслӧн тшӧтъяс вылӧ, кодъяс серти примитӧма субсидия сетӧм йылысь решение, сэтшӧм условие дырйи, мый субсидия вуджӧдан лун вылӧ индӧм видз-му овмӧс тӧвар вӧчысьяссӧ абу киритӧмаӧсь видз-му овмӧс прӧдукция, сырьё да сёян-юан вӧчысьяс реестрысь. 

22. Сэк, кор субсидия сетан волӧн ӧшым тӧлысь 31 лун вылӧ субсидияӧн вӧдитчӧмысь оз вермыны воӧдчыны план серти петкӧдласъясӧдз, кутшӧмъясӧс урчитӧма артмӧдчӧмын, видз-му овмӧс тӧвар вӧчысьяс бӧр бергӧдӧны босьтӧм субсидияяссӧ Коми Республикаса Веськӧдлан котырлӧн 2012 во ӧшым тӧлысь 24 лунся 576 №-а шуӧмӧн урчитӧм пӧрадок серти да кадколастӧ.

23. Нормативнӧй инӧда актъяссӧ, кутшӧмъясӧс примитӧ Министерство тайӧ Пӧрадок збыльмӧдӧм могысь, урчитӧм пӧрадок серти йӧзӧдӧны «Ӧтуввез» юӧртан-телекоммуникационнӧй везйын Министерстволӧн официальнӧй сайт вылын сійӧс примитан лунсянь 3 уджалан лун чӧжӧн.

